
ԵԶՐԱԿԱՑՈՒԹՅՈՒՆ
Հայաստանի Հանրապետության և Ամերիկայի Միացյալ Նահանգների միջև  «Առավել մասնակցային, արդյունավետ և հաշվետու կառավարման զարգացմանն ուղղված» համագործակցության համաձայնագրի թիվ յոթ փոփոխության վավերացման կամ հաստատման արտաքին քաղաքական նպատակահարմարության 
և 
տեղեկանք ուժի մեջ մտնելու կարգի վերաբերյալ 
                                                  
Հայաստանի Հանրապետության և Ամերիկայի Միացյալ Նահանգների միջև 2013թ. սեպտեմբերի 28-ին կնքված «Առավել մասնակցային, արդյունավետ և հաշվետու կառավարման զարգացմանն ուղղված» համագործակցության համաձայնագրի (այսուհետ՝ Համաձայնագիր) թիվ յոթ փոփոխությունը ստորագրվել  է 2019 թվականի մայիսի 8-ին:  ՀՀ կողմից այն ստորագրել է Հայաստանի հանրապետության վարչապետի աշխատակազմի ղեկավարի պարտականությունները կատարող Ծովինար Սողոմոնյանը, ԱՄՆ կողմից՝ ԱՄՆ ՄԶԳ/Հայաստան առաքելության տնօրեն Դեբորա Գրիզերը և Եվրոպայի և Եվրասիայի հարցերով փոխտնօրենի տեղակալ Ալեքս Սոկոլովսկին:
Համաձայնագրի Փոփոխությամբ նախատեսվում է Հայաստանի Հանրապետությանը տրամադրել  8,599,250 ԱՄՆ դոլարի լրացուցիչ ֆինանսավորում` ԱՄՆ ՄԶԳ-ի կողմից Համաձայնագրի շրջանակներում հատկացվող ֆինանսավորման չափը հասցնելով մինչև 35,127,443 ԱՄՆ դոլարի:
	Լրացուցիչ օժանդակությունն առաջին հերթին ուղղվելու է հետևյալ ծրագրերի իրականացմանը՝ ընտրական գործընթացների թափանցիկություն, հաշվետվողականություն և արդյունավետություն, ընտրական վարչարարություն և ընտրական իրավական դաշտի բարելավում, ընտրողների կրթության ամրապնդում, ընտրական գործընթացներում քաղաքացիական ներգրավվածության խթանում, արդյունավետ ռազմավարական հաղորդակցության արշավների և հանրային շփումների խրախուսում, ինչպես նաև խորհրդարանի հետ ընտրողների կապի ամրապնդում: 
     Փոփոխությամբ նախատեսվում է նաև Համաձայնագրի ավարտի ամսաթիվը 2020 թվականի սեպտեմբերի 30-ից երկարաձգել մինչև 2023 թվականի սեպտեմբերի 30-ը՝ ինչն էլ հնարավորություն կտա ավելի արդյունավետ դարձնել Համաձայնագրով սահմանված ծրագրերի իրականացումը:
Փոփոխությունն ուժի մեջ է մտնում դրա ուժի մեջ մտնելու համար անհրաժեշտ ներպետական ընթացակարգերի ավարտման մասին ՀՀ ծանուցումը Ամերիկայի Միացյալ Նահանգների կողմից ստանալու ամսաթվից:
Ելնելով վերոգրյալից և հիմք ընդունելով «Միջազգային պայմանագրերի մասին» օրենքի 11-րդ հոդվածի դրույթները Փոփոխության վավերացումը կամ հաստատումը ՀՀ վարած արտաքին քաղաքականության առումով գտնում ենք նպատակահարմար։

